
Վ.Մ.ՎԱՐԴԱՆՅԱՆ 
Հայաստանը քրիստոնեությունը Հռչակելով պետական կրոն, բնակա-

նաբար, պետք է ստեղծեր եկեղեցական ամրակուռ.. կազմակերպություն: 
Պաշտոնապես նոր կրոնի արմատավորումը պետական Հիմքերի մրա դրեց 
նաև եկեղեցական Համակարգի ստեղծումը, որին, անշուշտ, նպաստեց Հայոց 
ամբողջական դարձից առա£ Հայաստանում կազմակերպված քրիստոնեական 
Համայնքի և նրա գլուխ կանգնած եպիսկոպոսի գործունեությունը * Այս 
Հանգամանքը որոշակի Հող ստեղծեց նաև. Հայաստանում քրիստոնեության 
պետականացումից անմիջապես Հետո Հայոց Հայրապետի կաթողիկոսական 
իշխանության ձևավորման Համար: Ավելի ընդլայնվեց առաքյալների 
Հիմնադրած Հայոց եկեղեցու գործառնությունը, ընդգրկելով երկրի գրեթե 
բոլոր Հորիզոնները: 4՝րիգոր Լուսավորեի Հովվապետական իրավազորու-
թյունը, Ագաթանգեղոսի Հավաստմամբ, ուներ աստվածային ծագում: 
Պատմագիրը Համոզված է, որ անձամբ. Քրիստոսն էր Տրդատ արքային 
Հրամայել (Հրեշտակի միջոցով}, որպեսզի Գրիգորին կարգի Հայոց աշխարՀի 
քաՀանայապետ .* Պատմիչն այդպիսով Գրիգորի Հայրապետական իշխանու-
թյունը յուրովի աղերսակցում է Թադեոս ու Րարդուղիմեոս առաքյալների 
գործունեության Հետ, որոնց, ինչպես Հայտնի է, Քրիստոսն էր ՀրաՀանգել 
քարոզչություն կատարել արևելյան երկրներում: Անշուշտ, նկատելի է նաև. 
Գրիգորին Հայոց առաքյալ ներկայացնելու պատմագրի միտումը: 

Ագաթանգեղոսի Հունարեն խմբագրության (<էՎյսրք»-ի) Հեղինակը 
Գրիգոր Լուսավոր չի կաթողիկոսական իշխանությունը նվիրապետորեն լծոր-
դում է Կեսարի այի Հայրապետական աթոռին: Նա Համոզված է, թե Քրիստո-
սը Տրդատ Մեծին ասել էր, որ Գ՛րիգորը ձեռնադրվելու Համար պետք է զնա 
այնտեղ, որտեղ նա սովորել է Սուրբ, գիրքը ՚ Այո վկայությամբ պարզ է 
դաոնում ձեռնադրվելու Համար Գրիգորի Կեսարիա մեկնելու բուն դրդա-
պատճառը այդ քաղաքում նրա ուսումնառության և այնտեղի Հոգ/ւորակա-

1 Եվսեբիոս Կեսարացէն Ա1ղ. կեսերին Հայաստանում գիտե Մերուժան եպիսկոպոսէն 
(տե՛ս Եվսեբիոսի Կեսարացւոյ Պատմութիւն եկեղեցւոյ. Վենետիկ, 1877, ԷՀ 517): 
Փավստոս Բոպանղը Գրիգոր Լուսավորչից առա£ Հիշում է Թագեոսի աթոռը, նրա Հիմնած 
եկեղեցական վի&ա կը (Փաւստոսի Բուզանգացւոյ Պատմութիւն Հայոց, Ա. Պետ եր֊ 

րուրւէ 1883, ԷՀ 60, 62): 
- Ագաթ ան գ՛եղ այ Պատմութիւն Հայոց, աշխ. Գ. Տ Էր-Մկրտչ հանի և Ստ.Կա-

ն այ ե անցի, Տփղիս, 1909, Էշ 413: 
3 G.Garitte, Documents pour I' etude du livre d' Agathange, Vaticano. 1946, p. 89. 

Ագաթանգեղոսի Հունարեն թարգմանությունը կատարվել Է Հայկական բնագրից, որը ցարգ 
կորած՝ Է Համարվում, տես Ագաթանգեղոսի Պատմության Հունական նորաՀայտ խմբագրու-
թյունը, թարգմ., ծան. Հր.Բարթիկյանի (Էշմիածին, 1966, է, էշ 30 - 31), G.Vitlkler, 
Our present knowledge on the hbtory of Agat'angelos and its oriental versions (Revue des 
Etudes Armdniennes, t. XIV, 1980, p. 130 - 131), M. Chaumont, Sur I' origine de Saint 
Gregoire d' Armenie, le Museon {Revue d 'Etudes orientates, t. 102, fasc. 1-2, Louvain, 
1989, p. 123). 

/ 



4 Վ. Մ՝. Վարդանյան 

նությանր վաղածանոթ լինելու. Հանգամանքը: Անշուշտ, ձեռնադրվելու. 
Համար Գրիգորը կարող էր մեկնել այլ Վայրեր, բայց նախընտրեց Կես ար ի ան, 
որը Հելլենականացված Կապադովկիայի Հոգևոր կենտրոնն էր և մշակութա-
յին առնչություններ ուներ Հելլենիստական քաղաքակրթության ոլորտի 
մյուս երկրների, այդ թվում նաև Հայաստանի Հետ: 

կեսարիայում Գրիգորի ձեռնադրվեքր, անշուշտ, ուներ նաև ուրիշ և 
ավելի զորեղ շարժառիթներ: Ըստ էության, Գրիգորի ձեռնադրության փաս-
տը զուտ ձևական, ծիսական արարողություն էր և նպատակ ուներ պաՀպա-
նել Հայոց եկեղեցու Հոգևոր, ծիսական միությունը քրիստոնեական մյուս 
եկեղեցիների Հետ: Ընդսմին դրան էր մղում նաև Հայոց եկեղեցու ներքին 
կազմակերպությունը: Որպեսզի Գրիգորը Հայաստանում կաթողիկոս ձեռ-
նադրվեր, անՀրաժեշտ էր առնվազն երեք եպիսկոպոսների առկայություն, 
որպիսին Հայոց եկեղեցին դեռևս Հուներ! Ինքը Գրիգորը, իբրև Հայոց Հայ-
րապետ, պետք է ձեռնադրեր եպիսկոպոսների, սակայն առանց կաթողիկոս 
ձեռնադրվելու նա զուրկ էր նման իրավազորությունից: Ուստի անՀրաժեշտ 
էր դաոնում նրա ձեռնադրվելը քրիստոնեական եկեղեցական կենտրոններից 
մեկում: . 

Այն փաստը, որ Տրդատ 111-ը Գլփգորին նախքան Կեսարիայում ձեռ-
նադրվելը, կարգել է եկեղեցու գլուխ , վկայում է Հայոց եկեղեցու ձևա-
վորված լինելու, անկախ դաոնալու միտումի մասին: Փաստորեն Հայրապե-
տական իշխանությունդ ԳրՒգ^ՐՐ ստանում է ոչ թե Կեսարիայի մետրա-
պոլիտից, այլ Հայոց թագավորից: Ագաթանգեղոսը ոչ մի Հոգևորականի չի 
Հիշում այն ժողովում, որը Հրավիրվեց Տրդատ Մեծի Հրամանով և նպատակ 
ուներ Գրիգորին ընտրել ՍՆծ Հայքի քաՀանայապետ: ժողովում Հիշվում են 
լոկ թագավորը և ավագ նախարարները, կուսակալները, բդեշխները * 
հՀարկե, դա չի նշանակում, թե Հայաստանում ընդՀանրապես Հոգևո-
րականներ չկային: Պատմիչը նկատի է առել այն իրողությունը, որ այդ 
պա Հին Հայաստանում չկար Հոգևոր գերագույն իշխանություն: Ընդ որում, 
Հունարեն Վարքը Հավաստում է, որ Գրիգորի Կեսարիա մեկնելու պա Հին 
արդեն իսկ Հայաստանի շատ բնակավայրերում կային քա Հան աներ, որոնք 
Գրիգորին Կեսարիա ճանապարՀեցին օրՀնանքոզ : Այդ քա Հան աների մի 
մասը, անշուշտ, ձեռնադրված է եղել մինչև Գրիգորի քարոզչությունը: 

Ինչպես վկայված է Ագաթանգեղոսի մոտ, Գրիգոր Լուսավորիչը Հա-
յաստանի բոլոր բնակավայրերում ցույց էր տալիս եկեղեցիների տեղերդ, 
բայց դրանց Հիմքերը չէր դնում. «զի չունէր զպատիւ քաՀանայութեան» : 
Պատմագրի Հաղորդմամբ, Հայաստանի բոլոր կողմերից Վյսղարշապատ էին 
գալիս կարողունակ աշակերտներ% քրիստոնեական վարդապետությունը Գրի՜ 
գորի մոտ սովորելու և նոր կրոնի քարոզիչներ դառնալու Համար : Ուրեմն 
Գրիգոր Լուսավորիչը պատրաստել է քարոզիչներ, առանց նրանց ձեռ-
նադրելու* 

Հայաստանն իբրև Հռոմի «յդաշնակից և բարեկամ.», առանց Հաշվի 
առնելու նրա տիրակալի կամքը, նույնիսկ ի Հեճուկս նրա, պետականորեն 
ընդունեց քրիստոնեական կրոնը, դրանով իսկ ցուցաՀանելով իր Հոգևոր և 

4 Ագաթանգեղոս, էշ 412: 
5 Նույն տեղում, էք 414: 
5 G. Garitte. նչվ. այի.. ԷՀ 84։ 
7 Ագաթանգեղոս, էք 406 - 407: 
9 Նույն տեղում, ճէ, էք 402 - 403: 

քաղաքական ինքնուրույնությունը: Քանի որ Գրիգորը Կեսարիայից էր եկել 
Հայաստան՝ քրիստոնեություն տարածելու, ուստի նրա Հաջողությունները 
կարող էին թևավորել նաև այգ քաղաքի Հոգևորականությանը: Ինչպես 
վկայված է Հունարեն Վարքում, Գրիգորը Կեսարիայում դիմավորվեց 
անթաքույց Հաղթացնծանքով: Հայաստանում քրիստոնեությունը պետական 
կրոն Հռչակելու փաստն ինքնին պետք է Համարվեր այն ժամանակ տակավին 
միասնական քրիստոնեական աշիարՀի խոշոր Հաղթանակներից մեկը: Միա-
ժամանակ, Հարկ է նշեի որ ավագ նախարարների ու զորքի ուղեկցությամբ 
Գրիգորի առաքելությունը Կեսարիա, դրսևորում էր պետականորեն 
քրիստոնեությունն ընդունած Հայոց թագավորության զորակցությունն 
արևմտյան քրիստոնեությանը: Գա Հույժ կարևոր ձեռնարկում էր 
քրիստոնեական կրոնի արմատավորման տեսակետից, Հատկապես տվյալ 
պա Հին, երբ Հռոմեական կայսրությունում Հալածվում էր այգ Հավատքը: 
Ինչպես Հավաստում է պատմագիրը, Գրիգոր Լուսավորչին Կեսարիա մեկնե-
լուս ուղեկցում էր Հայ ազատանու ընտրանին՚ «զգլխաւորս նախարարացն և 
զկուսակալս աշխարՀացն», այդ թվում՝ մարդպետը, թագադիր ասպետդ, 
սպարապետը, բդեշխները, Սյունյաց և Արծրունյաց գաՀերեց իշխանները : 
Հունարեն Վյսրքում ասվում է, որ Գրիգորին, բացի նախարարներից, 
ուղեկցում էին 30 Հազարանոց այրուձին և «բազմաթիվ Հետևազորա-
յիններ» : Նմանօրինակ ցույցը Տրդատ թագավորի• կողմից, անշուշտ, նաև 
Հայաստանի Հզորության, անկախության դրսևորումն էր Հատկապես 
այնպիսի մի ժամանակ, երբ Հռոմեական կայսրությունը տակավին պաշտո-
նապես չէր ընդունել քրիստոնեությունը: Թեև կայսրության արևելյան 
կողմերում իշխող Վյսլերիոս Լիկինիոսը 313թ. Քյութանիայի Նի կոմեդիա 
քաղաքում Հրապարակեց այսպես կոչված Սիլանի Հրովարտակը («Էդիկ՜ 
տը»), որով պրովինցիաների որոշ կառավարիչների Հրա Հան գվում էր 
Հանդուրժող վերաբերմունք ցուցաբերել քրիստոնյաների նկատմամբ և 
նրանց թույլ տալ ազատորեն դա վան ելու իրենց Հավատքը, սակայն այդ 
քայլը բխում էր տվյալ պա Հի քաղաքական իրավիճակից և շուտով (320թ.) 
նույն Լիկինիոսը սաՀմանափակեց քրիստոնյաներին ընձեռված իրավունք-
ները: Հռոմեական կայսրությունը պետականորեն շարունակում էր մնալ 
դիցապաշտ: Անգամ Կոստանդին Մեծը մաՀվանից քիչ առաֆ՝ 337թ. 
ընդունեց քրիստոնեությունt որը սակայն կայսրությունում պետական կրոն 
Հռչակվեց միայն Թեոդոս Մեծի (379 - 395) օրոք : 

Պետականորեն Հայաստանում քրիստոնեության ընդունումը Գրիգոր 
Լուսավորիչին օժտում էր նաև պետ ական-քաղաքական գործառնությամբ: 
Անշուշտ, նաև դրանով պետք է բացատրել Տրդատ Մեծի կողմից Գրիգորին 
նման պատկառազդու ուղեկիցներով Կեսարիա առաքելյլ/ 

Պետք է կարծել, որ Գրիգորը Կեսարիա ուղևորվելիս ուներ նաև ուրիշ 
ծրագրեր: Որպես գբացի երկրի Հոգևոր առաջնորդ և պետական բարձրազ- • 
դեցիկ այր, նա ըստ երևույթին նպատակադրվել էր նաև սատար կանգնել 
Փոքր Հայքի և Կապադովկիայի Հայազգի քրիստոնյաներին՝ Հայոց եկեղեցու 
Հետ նրանց կապեալ ակնկալիքով: Գբանում նա առանճնաՀատուկ շաՀա-
գրդռվա ծ ո ւթյուն պետք է ցուցաբերեր նաև այն պատճառով, որ քաջածանոթ 

9 Նույն տեղում, ՃԺԲ, էշ 414: 
10 G. Garitte, նչվ. աշխ., էշ 83: 
11 История Византии, т. I, М., 1967, с. 179 - 180. 

լինելով այդ երկրամասերի Հայ ազգաբնակչության կացությանը, վարքու-
բարքին, ակնկալիքներին, լավատեղյակ էր նրա տրամադրություններին, 
ձգտումներին և. գիտեր, թե քրիստոնեությունն ինչպիսի խորն արմատներ է 
գցել նրանց մե£: Այս միտումը նույնպես նպաստեց Կեսարիա նրա առա-
քելությանը: Հարկ է նկատի առնել նաև. այն Հանգամանքը, որ Հռոմեական 
կայսրության քրիստոնյաները (Հատկապես Մի լան ի Հրովարտակից Հետո) 
ակնկալում էին, որ քրիստոնեությունն իրենց երկրռւմ նույնպես կարող է 
պետական կրոն Հռչակվել և ամեն կերպ Հետամուտ էին դրան: Հայոց 
թագավորության կողմից Հայաստանին մերձակա Հռոմեական երկրամասերի 
քրիստոնյաներին նեցուկ կանգնելս պետք է սատարեր-նաև կայսրությունում 
քրիստոնյաներին պետական Հովանավորության տակ առնելու, քրիստո-
նեությունը պետականորեն գերիչի/ող կրոն Հռչակելու գործին: Լուսագրող 
էր, անշուշտ, Տրդատ Մեծի նամակը Կեսարիալի արքեպիսկոպոս Ղ.ևոն-
դիոսին, որն իր պատասխան թղթում մեծ նշանակություն էր տալիս երկու 
եկեղեցիների միշև դաշնությունը անխախտ պաՀելու անՀրաժեշտությանը 
Թեև նշված ժամանակաշրջանում քրիստոնեական եկեղեցիները դա վան ա պես 
ներդաշնակ մի միություն էին կազմում, բայց այն մեծ կարևորություն էր 
ստանում Հատկապես այդ պա Հին, երբ կայսրությունում դեռևս պետա-
կանորեն չէին ամրապնդվել քրիստոնեության դիրքերը: Ստեղծված պայ-
մաններս! տարբեր եկեղեցիների առնչություններն ունեին փոխադարձու-
թյան և Հավասար Հիմունքներով Համագործակցելու միտում, որն անխախտ 
էր մնում ձեռնադրություններով, միմյանց Հղված թղթերով, Հանդիպումնե-
րով: ք^այց Կեսարիայում Գրիգոր Լուսավորչի ձեռնադրությունը Հետևանք 
էր ոչ միայն միֆեկեղեցական միությունը անխախտ պաՀպանելու կանխա-
Հո գութ յան, այլև Հայոց թագավորության կողմից Կեսարիայի աթոռին զո-
րակցելու նպատակադրման: Հայ նախարարների և զորքի ուղեկցությամբ 
Գրիգորի Կեսարիա մեկնելը ն պա տա կա ուղղված էր դրան և ցուցադրում էր 
քրիստոնեական եկեղեցիների թե/ դավանական և թե քաղաքական Համա-
դաշնությունը, շաՀերի ընդհանրությունը: Անշուշտ, Կեսարիայում և Փոքր 
Լայքում (Սերաստ ի այ ում) Գրիգոր Լուսավորչի ժամանման առթիվ կայացած 
շք եղա Հանդեսները դրա վառ դրսևորումներն էին: Գրիգորի ձեռնադրության 
առթիվ կայացած շնորՀանդեսին մասնակցում էին տեղացի Հոգևորա-
կանները Ղյւոնդիոս պատրիարքի գլխավորությամբ, նաև Կեսարիայի իշխա-
նը, որոնք առանձնաՀատուկ Հոգատարությամբ ընդունեցին և մեծարեցին 
Հայաստանից ժամանածներին*^: Եվ դա այն ժամանակ, երբ Հայերը նոր էին 
Հաղթանակ տարել քրիստոնեության ան Հաշտ թշնամի Մաքսիմիանոս Գայա 
կայսրի (305 - 313) դեմ14: Անշուշտ, այդ պատերազմի ավարտից (312թ.) և 
կողմերի միՀև Հաշտության կնքումից Հետո է Հնարավոր դարձել Գրիգորի 
մեկնելր Կեսարիա: Այդ առաքելությունը տվյալ պա Հին խորՀրդանշում էր 
նաև քրիստոնեության թշնամիների դեմ մղված պայքարում անկախ 
Հայաստանի պետության զորությունը, քրիստոնյաներին սատար կանգնելու 
նրա վճռականությունը: 

Հայերի ու Հռոմայեցիների մի£և վերոնշյալ պատերազմից Հետո 
Հաշտություն է կնքվել 312թ. и կղբին: Ղյւոնդիոսի պատրիարքության առա-

" Ագաթանդեղոս, էշ 416 - 418, էշ 431: 
13 Նույն տեղում, ՃԺԳ, էշ 419, G. Garitte, նչվ. աշխ., էշ 85: 

• Ь վսերէ ո и Ц ե и ա ր ա ց է , եշվ. աշխ., էշ 688: 

ջին տարին Հայտնի չէ: Նա պատրիարք է Հիշվում 314 և 325թթ.: Ամենայն 
Հավանականությամբ, »՝րիգորի ձեռնադրվելը կատարվել է 312 - 314 թթ. 
միջև ընկած ժամանակամիջոցում: Այն կարող էր տեղի ունենալ վերը նշված 
պատերազմի ավարտից Հետո: Այդ ձեռնադրության ժամանակը չպէտք է 
որոշել Սի լան ի Հրովարտակի տարեթվով*5: 

Կեսարիայում ձեռնադրվելուց Հետո *հրիգոր Լուսավորիչը եռանդուն 
ղրաղվեց Հեթանոսական պաշտամունքը Հայաստանում արմատախիլ անելու 
գործով, որի Համար ան Հրաժեշտ էր ունենալ կազմակերպված եկեղեցի և 
Հոգևորականություն: Ագաթանգեղոսի վկայությամբ, Գրիգոր Լուսավորիչյլ 
սեբաստացի շատ Հոգևորականների Համոզեց և Հետո բերեց Հայաստան, 
որպեսզի նրանց դարձնի Հայոց աշխարՀի քաՀանաներ : Անշուշտ, Գ՜րիգորի 
այգ քայլր կատարվեց Կեսարիայի աթոռի Հետ կանխավ արված 
Համաձայնությամբ: Հեթանոսության դեմ մղվող պայքարում Կեսարիայի 
Հայրապետը և Հայոց նորընծա կաթողիկոսը գործում էին երկուստեք 
Հաճությամբ: 

Կեսարի այիд վերադառնալով Հայաստան, Գրիգոր Լուսավորիչը 
Տրդատ 111-ի լայն աջակցությամբ եռանդուն ու անդուլ ջանքեր ներդրեց 
երկրի քրիստոնեական դարձը կարելույն չափ ավարտուն ու լիակատար 
դարձնելու Համար: Հայաստանի սրտում՛ Այրարատում, շնորՀիվ պետական 
Հարաժամյա և ա ն մի 9ակ ան միջամտության, քրիստոնեական կրոնը Համեմա-
տաբար արագ արմատավորվեց, սակայն պատկերն այլ էր Հայաստանի 
Հարավային գավառներում, ուր այն տակավին մնում էր մակերեսային, տեղի 
Հեթանոսության դիմադրության պատճառով: Ընդդիմության կենտրոններ 
էին Հեթանոսության Հինավուրց օրրանները Տարոն և ք՝ագրևանդ 
գավառները, որտեղից գժգոՀության ալիքները կարող էին տարածվել 
Հայաստանի բոլոր Հորիզոններուս : Այդ խմորումները Հույժ վտանգավոր 
էին նաև քաղաքական տեսակետից, քանի որ աջակցություն էին գտնում 
Հեթանոսամետ Հայ նախարարների և Սասանյանների ու զրադաշտական 
Հոգևորականության կողմից: Այդ էր պատճառը, որ ^րիգորը Կեսարիայից 
վերադառնալով՝ առաջին Հերթին մեկնեց Տարոն: 

Հայաստանի Հարավում Հեթանոսության դեմ մղած պայքարի ընթաց-
քում Գրիգոր Լուսավորիչը, Համաձայն մի վկայության, Հենվում էր նաև 
ասորի Հոգևորականների վրա, որոնց մի մասն ինքն էր բերել Կեսարիայից 
(նրանցից մեկն էր Զենոբ Գլակը, որին Գրիգորը կարգեց Ս. Կարապետ վանքի 
առաջնորդ և Տարոնի եպիսկոպոս՝)* * Սակայն տեղացի քրմությունը, 

15 Տե՚ա Ա. Մար ա իր ոսյ ան, Սասանյանները և. Հայաստանի քաղաքական շրջադարձը 

3-րդ յյսրոսէ (Պատմա-բանասիրական Հանդես, 1979, № 1, ԷՀ 54 - 55): 
Ա գա թան դե զո и, յէ£ 420 - 421: Ըստ Ագաթանգեղոսի արաբերեն խմբագրության, 

Գրիգորը ե. իր ուղեկիցները Սեբաստիայում «Հավատացյալ ու բարեպաշտ եղբայրների մի 
խմբի Համոզեցին գնալ իրենց Հետ, որպեսզի Սուրբ Գրիդորիոսը նրանց ձեոնադրի (և. 
դարձնի) իր երկրի կղերը» (Ա . Տ ե ր -\ևոն դյ ան, Ագաթանգեղոսի արաբական նոր 
խմբագրությունը, ե., 1968, էջ 90): Նույնն է Հավաստված նաև Հունարեն «Վարք՝»-ում: 

" Այս մասին ուշագրավ տվյալներ է պարունակում ՀովՀան Մամիկոնյանի «Պատ-
մութիւն Տարօնոյ» երկը, որի առաքին մասը (Զենոբ Գլա կին վերագրված) կազմված է 
ազդային-եկեղեցական և ժողովրդական ավանդությունների Հիման վրա, ուստի՝ ունի 
անառարկելի պատմական Հենք: 

18 8 ովՀան Մա մ ի կոն և ան , Պատմութիւն Տարօնոյ, աշխ. Ա.Աբրահամյան, Ե., 
1941, էշ 38, 78: 

Հենվելով մոլեկրոն, Հեթանոսաբարո ամբոխի վրա, կատաղի դիմադրություն 
ցույց տվեց քրիստոնեությանը : 

Ստեղծ՛ված պայմաններում առանց պետական ղորեղ միջամտության 
Հնարավոր չէր մարել Տարոնում 1ւ Հարակից շրջաններում բռնկված Հր դե Հը՛. 
Ուստի Տրդատ 111-ն անձամբ ժամանեց Տարոն, որից Հետո Արծրունյաց, 
Անգեղ տան, Անձևացյաց ու Սյունյաց նախարարների ուժերով Հեթանոս-
ները պարտության մատնվեցին, վերացվեցին Աշտիշատի և. t Տարոն ի մյուս 
Հեթանոսական տաճարները, ոչնչացվեց տեղացի քրմության մեծ մասը: Այգ 
պայքարում, անշուշտ, Գրիգորին աջակցեցին նաև քրիստոնյա այն Հոգևո-
րականները, որոնք նախկինում պատկանել էին քրմական դասին: Թերևս 
նաև նրանց խորՀրդով էր, որ Գրիգորը պաՀպանեց Հեթանոսական տաճար-
ների շենքերը: Թեև Ագաթանգողոսը գրում է, որ եկեղեցիների Հիմքերը 
դրվեցին «ի տեղիս մեՀենացն», սակայն չպետք է կարծել, թե մե Հեն ական 
շենքերը Հիմնիվեր ավերվել, և նրանց տեղում եկեղեցիներ են կառուցվել.' 
Կարճատև ժամանակամիջոցում դա ան Հնարին էր իրականացնել! Հեթա-
նոսության Հետքերը լիովին Հնձելու Համար նախկին կռատների շենքերը 
վերածվեցին քրիստոնեական եկեղեցիների: Աշտիշատ ավանը, որ ըստ 
Սովսես Խորենաւյու, Հայաստանի քրմապետների՚ ՎյսՀունի տոՀմի «սեպՀա-
կան գիւղն» էր , դարձվեց քրիստոնեական ազդեցիկ կենտրոն: Այնտեղ էր, 
որ Գրիգորն առաջին Հերթին (Հավանաբար 314թ.) Հիմնեց վանք, ապա, 
դարձյալ ՏարոնոլյՐ վՀարքե լեռւսն ստորոտում Հիմնարկեց Մուշի Ս.Կարա-
պետ վանքը, որը դաոնալու էր Համերկրային Հռչակավոր ուխտատեղի: 
Հեթանոսությանը ծանր Հարված Հասցվեց նաև Քագրևանդում, որտեղ էր 
գտնվում Հին կրոնի մյուս գլխավոր կենտրոնը դավանը'. Այն նաև Հին 
Հայաստանի քաղաքական նշանավոր կենտրոնն էր, որտեղ Նավասարդյան 
տոներին գումարվում էին պետական Հույժ կարևոր Հնչեղություն ունեցող 
աշիարՀաժողովները (Հետագայում դրանք փոխարինվեցին եկեղեցաժո-
դովներով, որոնց Հին ավանդույթի Համաձայն, մասնակցում էին նաև 
նախարարներըу * 

Պետականորեն քրիստոնեության • ընդունումն ապաՀովեց Հայոց 
դարձի զանգվածային բնույթը: Ագաթ անգեղոսը Հավաստում է, որ միայն 
մեկ օրում Գրիգոր Լուսավորիչը Արածանի գետում մկրտեց չորս Հարյուր 
բյուր (չորս միլիոն) զորականների, աշխարՀականների : Հունարեն Վարքը 
Рադա վան ում միտվածների մեջ Հիշում է նաև Վրաց, Աղվանից և Լազերի 
թագավորներին : Ագաթանդեղոսն ավելի է ընդլայնում Գրիգորի քարոզ-
չության ոլորտները, դրանց մեջ Ր^դգրկ ելով նաև Ատրպատականը, 
Միջագետքը 

Մովսես Կաղանկատվացին Հաղորդում է, որ Հայաստանում են 
մկրտվել Աղվանից թագավոր Ուոնայրն ու իր զորքըt և որ Գրիգոր Լուսա-
վորիչն անձամբ մեկնել է Վրաստան, Աղվանք և «լուսաւորեր զերկոսին 
զաշիւարՀսն և Հաստատէր քրիստոսական Հաւատովն գնալ» : Ագաթան-

Մռվս իս ի Խորենացւոյ Պատմութիւն Հայոց, աշխ., Մ. Աբեղեանի և. 
Մ. Յարութիւնեանի, Տփղիս, 1913, էշ 122: 

^Ադաթանգեղոս, ՃԺԹ, էշ 435: 
" G. Garitte, նչվ. աշխ., էշ 99: 
22 Ագաթանգեզոս, էշ 439: 
23 Մովսէս Կ ա ղան կա տ a ւա ց ի, Պատմութիւն Աղուանից աշխարՀի, աշխ. 

Վ. Աո.աքելյանի, Ь., 1983,1, ԺԱ, էշ 18 - 19, 35 - 37: 

գհղոսի արաբական խմբագրություններում ևս նույնն է Հավաստվում4: 
Սակայն Ագաթանգեղոսի վրացերեն խմբագրություններում ոչ մի խոսք չկա 
Վրաստանում և Աղվանքում Գրիգորի քարոզչության մասին ; 

Ամենայն Հավանականությամբ, Ագաթանգեղոսի երկասիրության 
մեջ նշված տեղեկությունները Հետագայում արված Հավելումներ են, որոնց 
նպատակն է եղել Հիմնավորել Հայոց, Վրաց և Աղվանից եկեղեցիների 
դավանական միությունը: Հատկանշական է, որ 6-րդ դարում արդեն Հայոց 
կաթողիկոսանիստ Դ՛վինը Համարվում էր Հայ, վրացի, աղվան և Հարևան այլ 
ժողովուրդների եկեղեցիների գլխավոր կենտրոնը: 6-րդ գ. ասորի 
պատմագիր Զաքարիա Հռետորը գրում է, որ «Հյուսիսային շրջանում կան 
Հինգ Հավատացյալ ժողովուրդ», որոնց կաթողիկոսը նստում է րվինո սՐ 
(անշուշտ, նկատի է առնում նաև աբխազներին ու ալաններին): Ղյսզար 
Փարպեցին գրում է, որ 450 - 451թթ. Հայոց ժողովրդական պատերազմի 
ժամանակ ուղենշող դեր ուներ երեք դրացի երկրներում՝ Հայաստանում, 
Վրաստանում և Աղվանքում Գրիգոր Լուսավորչի կողմից քրիստոնեությունը 
տարածելու և նրա ավանդներին Հավատարիմ մնալու գաղափարը : Հետևա-
բար, V գ. արդեն Հայոց եկեղեցական միջավայրում քաղաքացիություն է 
ստացել Գրիգոր Լուսավորչի կողմից Հիշյալ երկրներում քրիստոնեություն 
տարածելու վերաբերյալ ավանդազրույցը, որն անշուշտ, պատմական Հիմքից 
զուրկ է, քանի որ նշված երկրներում այդ կրոնը Հաղթանակել է Գրիգորի 
մաՀվանից Հետո, տեղացի միսիոներների քարոզչության շնորՀիվ: Գրիգորը 

Հետագայում է պաշտվել իբրև դրացի երեք ժողովուրդների լուսավորիչ և 
23 

առաքյալ : 
Պետականորեն քրիստոնեության ընդունումն, անշուշտ, դեռևս 

առաջին քայլն էր նոր կրոնի արմատավորման Համար: ՛Քրիստոնեությունը 
կայուն Հոգևոր և պետական գործոնի վերածելու Համար անՀրաժեշտ էր 
կազմակերպել եկեղեցական նվիրապետություն: Այդ գործին ևս ձեռնամուխ 
եղավ Գրիգոր Լուսավորիչը, որը ըստ Ագաթանգեղոսի, Հայաստանի բոլոր 
բնակավայրերում կարգեց քաՀանաներ, գավառներում՝ եպիսկոպոսներ, 
որոնց զգալի մասը նախկին քրմեր և քրմորդիներ էին: Սակայն պետական 
կրոն դաոնալը դեռևս չէր նշանակում, թե քրիստոնեությունը Հայաստանում 
արդեն դարձել է ազգային և իշխում է մարդկանց Հոգիներին: Նոր կրոնին 
կենսունակություն Հաղորդելու միտումով Գրիգոր Լուսավորիչը Հեթա-
նոսական որոշ ծեսեր պատվաստեց քրիստոնեությանը: Ղ՚րա շնորՀիվ Հայոց 
եկեղեցին պաՀպանեց Հին Հավատալիքների ավանդական, առավել ժոզո-

24 Տե՛ս Н.Марр, Крещение армян, грузин, абхазов и аланов Св. 
Григорием (арабская версия), С.Петербург, 1905, с. 137. Ա.Տեր-%ևոնդյան, 
Ագաթանգեղոսի արաբական նոր խմբագրությունը, ԷՀ 94: 

" Տե՛ս Պ. Մուրադյան, Ագաթանգեղոսի Հին վրացերեն խմբագրությունները, Ե-, 
1982: 

Տե՛ս Ասորական աղբյուրներ, Ա, թարգմ., առածաբանը և ծան. Հ. Մելքոնյանի, Ե., 
1976, էշ 313 - .14: 

Ղյսզարայ Փարսլեցւոյ Պատմութիւն Հայոց և Թուղթ առ ՎյսՀան Մամիկոնեան, աշխ. 
Գ. Տէր-Մկրւոչհանի էլ Uui.l/ալխասեա նի, Տփղիս, 1904, II, ԻԵ, Էջ 50: 

Ո Ն.8ա.Մառի կարծիքով դժվար Է Հիմնավորել մինչև VII գ. Հայաստանում Գրիգոր 

Լուսավորչի լայն ժողովրդականություն ունենալու փաստը ( Н . М а р р , КрвЩвНие..., С. 

154 - 155); Հմմտ. նաև П .My рад ян. Кавказский культурный мир и культ 
Григория Просветителя-(Кавказ и Византия, 3,1982, с. И). 



10 Վ. Մ՝. Վարդանյան 

վրրդական տարրերը: ՛հր անք ինքնաՀատուկ դրոշմ թողեցին Հայերի 
քրիստոնեական դավանանքի վրա, որն այդպիսով ձեռք բերեց ազգային 
Հնավանդ Հավատքի նվիրական Հատկանիշները, որոնց շնորՀիվ ժողովուրդը 
քրիստոնեության մեջ տեսավ Հարազատ տարրեր և. Հոգեպես ընդունեց այն: 
Միայն այդ կերպ կարելի էր պետական կրոն Հռչակված քրիստոնեությունը 
վերածել Հայոց թագավորության գաղափարական-քաղաքական Հենարանի: 
Անշուշտ, այդ Հանգամանքն Հաշվի առավ Գրիգոր Լուսավորիչը* եպիս-
կոպոսներ ձեռնադրելով 12 քրմերի ու քրմորդիների , որոնք էական դեր 
կարող էին իւ աղա լ Հին կրոնի տարրերի քրիստոնեացման գործում: 
Հասկանալի է, բոլորովին այլ վերաբերմունք ցուցաբերվեց քրմական դասի 
ընդվզուն տարրերի նկատմամբ: Վերջիններիս Հողատիրույթները 
բռնագրավվեցին Հօգուտ եկեղեցու®: Հոգևորականները Տրդատ Մեծի և 
Գրիգոր Լուսավորչի կամքով դասվեցին ազատների կարգը, դարձան 
ապա Հարկ .* 

Հայաստանի Հոգևոր-գաղափարական, մշակութային ինքնության 
պա Հ պան մանն էապես նպաստեց քրիստոնեական քաղաքակրթությունը, որի 
զարգացմանն էին ուղղված Գրիգոր Լուսավորչի և Տրդատ թագավորի 
ձեռնարկած կրթալուսավորչական ձեռնարկումները: Ագաթանգեղոսը 
վկայում է, որ Գրիգորի Հորդորմամբ «տայր Հրաման թագաւորն Տրդատ՝ 
իւրոյ իշխանութեանն յաշխարՀաց և ի գաւառաց բազմութիւն մատաղ 
մանկտոյ ածել յարուեստ դպրութեան, և կարգել ի if հրայ... վարդապետսУ> 
Այգ դպրոցների շնորՀիվ Հնարավոր դարձավ ընդլայնել քրիստոնեական 
կրոնի ազդեցության ոլորտները, երկրի անգամ իուլ ու Հեռավոր 
Հորիզոններում վառել նորաշունչ գաղափարներով Համակված բանականու-
թյան ճրագը: Գրա շնորՀիվ պայմաններ ստեղծվեցին բնակչության լայն 
խավերի Համար՝ Հաղորդակցվելու նոր կրոնի խրթնաբան ու անդյուրամարս 
վարդապետությանը: Գպրոցներում ուսուցումը տարվում Էր Հունարեն և 
ասորերեն լեզուներով, քանի որ դրանք Էին ժամանակի քրիստոնեա-
բանության լեզուները և, բացի այգ, Հին մտաշխարՀում ունեին գիտական, 
մշակութային մեծ ազդեցություն: Այգ կերպ Հնարավոր դարձավ Հին 
աշխարՀի մշակութային արժեքները նորովի, քրիստոնեական ոգով ներՀյու-
սել Հայոց պետական գազափարաբանությանը, որն այդպիսով ստացավ նոր 
որակ, նոր Հնչերանգներ և նոր ուղղություն: Հայաստանի Հեոենիստական 
մշակույթը քրիստոնեացվեց, Հարստացնելով նոր կրոնը, որն այդպիսով 
դարձավ ավելի ներուժ ու ազգային: 

Հայոց եկեղեցու ինքնուրույն, ազգային դիմագծի ձևավորմանն Էր 
նպատակաուղղված նաև դավանաբանական, տեսական խնդիրների լուծումը 
Գրիգոր Լուսավորչի կողմից: Նրա անունով պաՀպանված կանոնական 30 

Ա գա թ ան դե զո и, Էջ 441 - 442: Պատմագիրը նշում Է այս եպիսկոպոսներից միայն 
երկուսի առաջնորդությանը ենթակա շրջանները, մինչդեռ. Հունարեն Վարքում տրված են 
նան. մնացած տասը եպիսկոպոսների իրավասության ոլորտներում եղած շրջանները 

(G.Garitte, նչվ. աչի.. Էջ 102 - 103): 
30 Հո վՀ ան Մա մ ի կոնյ ան, Էջ112: 

Ե զի չէի Վյսսն Վյսրղանայ և. Հայոց պատերազմին, աչի/. Ե. Տ ե ր - Մին ա սյ ան ի, 
Ե., 1957, Բ, էշ 46, Կանոնագիրք Հայոց, Հ. Բ, աչի. Վ.Հակոբյանի, Ե., 1971, էջ 204, 
209: 

32 Ագաթանգեզոս, ՃՒ, էջ 437 -438: 



Գր.Լուսավորչի ձեռնադրության. Հայոց դարձի լուրք 11 

գրությունները դրա ապացույցն հն33: Այդ կանոնները բխում էին Հայաստա-
նում քրիստոնեական կրոնի տարածման ընթացքում եկեղեցու առ9և ծառա-
ցած խնդիրներից և. ունեին նաև. աշխաբՀիկ իրավանորմերի նշանակություն: 
Անշուշտ, դրանց ստեղծմանը կարող էր մասնակցել նաև Տրդատ Մեծը, որը 
մեծապես շաՀագրգռված էր քրիստոնեության, իբրև պետական-քադաքական 
զորեղ գործոնի միջոցով իր թագավորության ներքին Հարաբերությունների 
օրին ա կարգմամբ: Այգ կանոնները Գրիգորը Հավանորեն վերջնական տեսքի 
բերեց իր կյանքի վերՀալույսին, երբ Աղրիանոսին թողնելով իրեն տեղապաՀ, 
մի խումբ աշակերտներով Հեռացավ Եփրատի ակունքներին մերձակա լեռ-
ները, ոոտեղից, ինչպես ՛Հավաստում է պատմագիրը, «լուսաւորէր զամենե-
սեան՛» ՚ Գրիգորն իր գործունեության այս փուլում Հան ա ցել է ազատ ու 
անքույթ մթնոլորտում ընգՀանրացնել իր քարոզչության ընթացքում 
կուտակված փորձը և այդ Հիման վրա կատարելագործել Հայոց եկեղեցու 
դավանաբանությունը: Մովսես Խորենացին Հաղորդում է, որ Տրդատ 
թագավորը Գ՛րիգորին Հորդորեց վերադառնալ Վաղարշապատ, որպեսզի 
շարունակի գլխավորել Հայոց եկեղեցին, սակայն Գրիգորը Հրաժարվեց և 
այլևս չվերադարձավ մայրաքաղաք, թեև անՀրաժեշտ դեպքերում նա իքնում 
էր լեոնածերպերից և միջամուխ էր լինում ներեկեղեցական խնդիրներին, 
ամրապնդում քրիստոնեական Հավատքը իր Հետևորդների մե^ ; 

Տրդատ թագավորի կողմից Գրիգոր Լուսավոր չին Վաղարշապատ 
Հրավիրելն ուներ իր դրդապատճառները: Երկրռւմ պետականորեն ընդուն-
ված քրիստոնեությունը խորն արմատներ չէր գցել ժողովրդի ընդերքում: 
Տակավին կենսունակ էին Հեթանոսական Հավատալիքները, որոնց դեմ 
Հնարավոր չեղավ արդյունավետ պայքար ծավալել ո՛չ կաթողիկոսական 
տեղապաՀ Աղբիանոսի, ո՛չ մյուս բարձրաստիճան Հոգևորականների և ոչ 
իսկ Տրդատ թագավորի կողմից: Ագաթանգեղոսի վկայության Համաձայն, 
երբ ^*րիգորը մերժեց Տրդատ Մեծի Հրավերը, վերջինս տրվեց 
ճգնակեցության, մտավոր զբաղումների և Գրիգորի ու նրա աշակերտների 
Հետ միասին «զամենայն ժամանակս իւրեանց ընթերցուածոց գրոց 
ծախէին՝» : Այս խոսքերը Հիմք են տալիս կարծելու, որ Տրդատ թագավորը, 
զգալով Հեթանոսության վերականգնման Հնարավորությունը, նույնպես 
ստիպված է եղել Գրիգոր Լուսավորչի Հետ զբաղվել դավանաբանական 
խնդիրներով, ըստ երևույթին նաև քարոզչությամբ, որպեսզի անձնական 

33 Տե՛ս Կանոնագիրք Հայոց, Հ.Ա, աշխ. Վ.Հակոբյանի, Ե., 1964, ՀՀ 245 ֊ 249: 
Հիմնավորված չէ այդ կանոններ/լ կեսարիայում Գրիգորին Հանձնելու, վերաբերյալ 
Ն .Ակինյան ի կարծիքը, տե՛ս Ն. Ակին յ ան , Գրիգոր Լուսաւորիչ (Հանդես Ամսօրյա, 1949, 
էչ 57): Այդ կանոնները արտացոլում էին Հայաստանում ստեղծված իրավիճակը, որին 
բնականաբար ավելի քաջատեղյակ էին Գրիգոր Լուսավորիչը և. նրան սատարոգ Տրդատ 
Մեծը, քան Հռոմեական կայսրության մեՀ, Հայաստանից Հեռու ապրող, նրա ներքին կյանքին 
անՀաղորգ կես արացի Հոգևոր այրերը: 

Ագաթանգեզոս, էշ448: 

Մովսես Խորենացի, II, Ղ.Ա, ԷՀ 243: Հավանաբար, Գրիգորի կյանքի այս 
շրջանում, թերևս նրա խնդրանքով թարգմանվեցին անապատական գազափարաբանության 
ստեղծողներից մեկի՝ IV գ. ասորի մատենագիր Ափրաատի ճառերը (տե՛ս Գիրք, ռր կո$ի 
զգան, Կ.Պօլիս, 1824): Այդ ճառերը Հայ մատենագիրները վերագրել են Հակոբ Սծբնացուն: 
^րիգոբ Լուսավորիչն իր կյանքի վերՀալույսին դարձավ Հայաստանում առածին անա-
պատականներից մեկը, ուստի պետք է Հետաքրքրություն տածեր անապատական 
գազափարաբանությունն արծարծող այդ երկասիրության Հանդեպ: 

Ագաթանգեզոս, ՃՒԷ, ԷՀ467։ 

օրինակով բնակչության մեՀ կւսրռզԽնա ամրապնդել քրիստոնեական Հա-
վատը ե կասեցնի գլուխ բարձրացրած՛ Հեթանոսության Հետագա ծավա-
լումը: Այս տեսակետից ուշագրավ Էհ որ •Մովսես Խորենացին Տրդատ Մեծին 
Համարում է Գրիգորի ոէ միայն , գործակիցը, այլև, իր ճգնակեցությամբ, 
սրբասուն վարքով նրա զուգակիցը : \Խորենացու ժամանակակից եկեղեցա-
կան մատենագիր Սոզոմենոսը գրում է» թե ինքը տեղեկացել է, որ «.Հայերն 
ավելի առաՀ են ընդունել քրիստոնեությունը: Ասում են, թե Տրդատը այս 
ազգի առաջնորդը, քէի աստվածային Հրաշքի պատճառով, որ կատարվեց նրա 
տան մեՀ, իսկույնևեթ ինքը դարձավ քրիստոնյա և Հրամայեց, որ քարոզ-
չությամբ նույն կրոնն ընդունեն իր Ր^ԼՈՐ Հպատակները» Այս 
վկայությունից Հետևում Է, որ Տրդատը նախընտրել Է նոր Հավատը երկրռւմ 
արմատավորել ոչ միայն բռնությամբ, այլև խաղաղ ձեռնարկումներով, 
քարոզչությամբ: քրիստոնեությունը պետական կրոն Հռչակած Հայոց 
թագավորը կամենում , Էր նաև Հոգևոր-գաղափար ական անջրպետներ 
ստեղծել Հայաստանի և. նրա Հարևան Հեթանոսական պետությունների՚ 
Սասանյան Պարսկաստանի և Հռոմեական կայսրության միՀև, երկրռւմ 
խթանել Հոգևոր-մշակութային առաջընթաց, ժողովրդի մեՀ սնուցանել 
քրիստոնեական..քաղաքակրթությունն ու կենսաձևը և դրանով իսկ բացառել 
Հայաստանում օտար ազդեցության տարածման Հնարավորությունը Հ Տրդատ 
Մեծի և Գրիգոր Լուսավորչի ներդրած Հանք երի շնորՀիվ քրիստոնեությունը 
Հայ ժողովրդի մե9 ամրապնդեց օտար Հզոր պետությունների քաղաքական և 
կրոնական Հարաճուն սպառնալիքին դիմակայելու աննկուն ոգի, դաոնալով 
նրա գոյատևման գաղափարաքաղաքական Հզոր և Հարամնա կռվանը: .. 

ОБ ОСТОЯТЕЛЬСТВАХ ПОСВЯЩЕНИЯ ГРИГОРА 
ПРОСВЕТИТЕЛЯ И О ВСЕОБЩЕМ ОБРАЩЕНИИ 

АРМЯН В ХРИСТИАНСТВО 

В.М.ВАРДАНЯН 
•I՝ ... ՝ Р е з ю м е 

Посвящение в 313г. Григора Просветителя в Кесарии имело 
формальное, ритуалшое знш ение. Цель - сохранение единства 
армянской церкви с остальным христианским миром. Царь Арме-
нии Тщ ат III д о отъезд а Григора в Кесарию назнж ил его главой 
Армянской апостольской церкви. Тот факт.ч то во время отъезда в 
Кесари ю Григора сопровожу али армянские именитые нахарары с 
рат ьщ говорит о готовности Армении защитить Кесарийское 
патриаршество. 

Дабы унт тожить след ы язьн ества в Армении, Григор 
Просветитель язьн еские храмы превратил в христианские церкви. 
Христианская цивилизация кш ественно повлияла на д уховно-
кул нгурный прогресс армянского народ а. 

37 Մովսես Խորենացի, ԷՀ 245 - 246: 

L.Duchesne, Early history of the Christian church, vol. Ill, London, 1960, p. 367. 


